
Karaj Elf-Arek-anoj! 
Alia jaro pasis por ni sed ankaŭ por nia ELF-AREK kaj ties ĉi LVL. 
Alproksimiĝas rapidpaŝe la jarfino kaj nova jaro staros baldaŭ 
antaŭ ni. ELF-AREK komencis la 2019an jaron per funebra infor- 
mo, la morto de nia tre kara kaj neanstataŭebla amiko Rudolf 
Burmeister, kiu foriris de ĉi mondo je la 14a de januaro. Tio estis 
granda bato por ni ĉiuj, precipe por kiuj estis konsciaj ke lia per- 
do povus signifi la finon de la Ligo kaj ĉesigo de la eldonado de 
LVL. En tiaj malfeliĉaj cirkonstancoj mi tre timis, ĉar antaŭ ni ne 
videblis brila estonteco. Sed okazis - mi diru - ia miraklo, ĉar al 
mia alvoko, instiganta al daŭrigo de nia vojo eĉ sen la valora kun- 
laborado de nia Rudy, respondis neatendite pluraj liganoj, kiuj 
metis sin je dispono por malhelpi la malaperon de nia plurjarde- 
ka fak-asocio. 
Tutunue danko iru al la redakcia teamo - Albert Boon kaj James 
Rezende Piton - kiuj tuj alkuris konkrete miahelpe, sed mi ne- 
niam forgesos la multajn, kiuj mesaĝe kaj ankaŭ letere kuraĝigis 
min pluporti la torĉon. Jen mi pretas fari mian plej bonon, sed 
memoru ke sen VI mi estas kiel Don Kiĥoto luktanta kontraŭ la 
muelilojn: mi bezonas Vin, ELF-AREK bezonas Vin - nu, antaŭen, 
persiste kaj insiste, ni ĉiuj kune. Elda Doerfler 

x okok kokokokokokokkkkkkkk kik k 

La 4an de decembro, mi ricevis la jenan mesaĝon, senditan de malno- 
va germana ELF-AREK-ano. 

Karaj s-noj. 
Mi estis unu el la unuaj abonantoj de LA VERDA LUPEO. Mi ĉiam 
ĝojis, kiam ĝi alvenis. 
Nun mi estas tro maljuna kaj mi devas ĝin malaboni, eĉ se mi bedaŭras. 
Mi deziras al vi ĉion bonan, agrablan novjaron. 

Harald LURZ 

Nia Altestimata Amiko fidele akompanis la iradon de nia Ligo dum 34 
jaroj, ĉar li aniĝis en 1985. Nome de ĉiuj ELF-AREK-anoj mi dankas 
lin pro lia konstanta ĉeesto en niaj vicoj kaj la multjara subtenado de 
nia filatela agado! 
Ni ĉiuj bondeziras al vi pluan serenan paŝadon sur la vivopado kaj 
filatel-amike Bonan Novan Jaron! Elda Doerfler 

Tigroj kaj Esperanto en Usono, 1912 
James REZENDE PITON 

Trovi Esperanton sur neatendita kolektindaĵo - speciale bildkartoj - 
estas mia daŭra plezuro. Pensu nur, ke peceto da kartono restis en 
fotoskatolo, tirkesto aŭ inter paĝoj de libro dum pluraj jardekoj, kon- 
servita en perfekta stato. Tiam ĝi riveliĝas al ni, en ruliĝanta 21a jar- 
cento. Ĉu tio ne egalas al tempokapsulo? Des pli se la riveliĝo ankaŭ 
rivelas al ni nekonatan/forgesitan fakton. 
- —= Antaŭnelonge unu el tiaj bildkartoj 

: venis al miaj manoj kaj tuta esplorfa- 
deno malfermiĝis. Danke al ĝi, ĉi- 
kune reproduktita, mi eksciis pri se- 
rio de jaraj eventoj en la urbo Tako- 
mo - Tacoma (WA) - Usono, ekde 
1912. La simileco al Esperanto- 
radikoj en la titolo Montamara Festo 
ne estis koincido. La revuo Amerika 
Esperantisto (Vol. 11, N. 2, Marto 
1912) detale raportis kaj petis disko- 
nigon pri la aranĝo kaj sciigas, ke s-ro 
Lehman Wendell, Konsilanto de la 
tiama Esperantista Asocio de Norda 
Ameriko, gajnis la konkurson per no- 
mo en Esperanto, inter pli ol 1 mil 
proponoj. La nomo elektita por tiu 

- | =. neesperantista aranĝo estis kun la 
~— ar 3 £E senco de la mon- 
to ĝis maro. Tiujn esperantajn vortojn oni trovas 
sur poŝtkartoj, afiŝoj, broĉoj kaj pingloj. 
La Festo komenciĝis kiel parto de alianco inter la 
tri konkurantaj urboj Seattle, Tacoma kaj Port- 
land. Tri grandaj eventoj okazis unu post la alia 
dum la usona somero, inter junio kaj julio. La 
pinta spektaklo de la festivalo en Tacoma estis 
aŭtokurado Montamarathon (t.e. Montamarato- 
no) ĉar ĝuste en tiu urbo troviĝis unu el la plej bonaj tiamaj aŭtokur- 
ejoj en Usono. 

Tiamaj ĵurnaloj raportis, ke dek mil homoj ĉeestis en la vespera inaŭ- 

guro, kun fajrartaĵoj kaj 
prihistoria parado. En la 
unua eldono, kvar kurad- 
oj okazis, kun la longo 
inter 150 kaj 400 km. 

Mia ekzemplero de poŝt- 
karto estas nur unu el 
pluraj modeloj de varbaj 
poŝtkartoj por la unua 
Montamara Festo. Ĝi ha- 
vas bildon de muzikfest- 

antaj tigroj kun la angla 
teksto “Ni survojas all: 
Montamara Festo”. Mal- 
supre, plorantaj tigroj! 
kun la teksto “Tiuj ĉi ti- | = 
groj ne povas iri”, same | 
angle. Sed la ekzemplero | 
estas al mi kara pro alia 
kialo: ĝin uzis loka esper- 
antisto! M. Howe petas de 
germana korespondanto 
ekzempleron de germana ribujo (!) por planti en sia grundo. 

Kial tigroj, en Nordameriko? Mi trovis, ke la urbo havis basbalan tea- 
mon en 1904-1905 kun tiu nomo, “Tacoma Tigers”, do ĝi verŝajne 
jam estis tradicia simbolo por la urbanoj. 

La Montamara Festo okazis inter 1912 kaj 1922 kaj tiam dronis en 
forgeso. Mi kredas, ke malmultaj usonaj esperantistoj konscias pri 
tio, ke Esperanto nomis tre popularan aranĝon en nordokcidenta Uso- 
no. 

Universala Presejo Esperantista iii ĉi tiul TI TT —— Kiuj konas ĉi tiujn PLEJ EFIKA REKLAMO ESTAS 
.. A MAERAAAAN] LA GLUMARKO! 

3 Cu iu scias ion pri ili? PLEJ MALKARE FABRIKAS 
RUDOLF FELSENFELD 

Maldekstre: 1910 BUDAPEST(HUNGARIO) 
V,BALVANY-UTCA 16. 

v] 

Dekstre: 1925 ONI KORESPONDAS NUR ENESPERANTO! 

EL SENTA, SERBIO 

La 28an de junio aper- 
is en la urbo Senta, Voj- 
vodina provinco, Ser- 
bio, okaze de la 29aj 
Verdaj Amikaj Tagoj, 
stampo dediĉita al J6z- 

BENES JOZSEF (1930-2017) = sef Benes (1930-2017). 
—— "HO Li apartenis al la hun- 
= PROFESOR LIKOVNOG VASPITANJA, 
SEKAR | GRAFIĈAR | gara minoritato en Ju- 

goslavio. J. Benes vizit- 

is gimnazion en Subotica, akiris diplomon en Belarta Akademio en 
Beogrado (1963). Li estis pentristo, grafikisto, ilustristo. Li ricevis 
plurajn serbajn kaj hungarajn premiojn. 

La ronda stampo mezuras 38 mm. Sur ĝi la bildo de la artisto, je ties 
dekstro lia subskribo; la nomo de la okazaĵo, VERDAJ AMIKAJ TAGOJ, 
24400 SENTA, eldondato 28.06.2019. 
VAT okazas jam de 29 jaroj en Senta, ĉiam en junio, zorge de la loka 
E-grupo kaj temas pri kultura/turisma renkontiĝo, speciale dediĉita 
al konatiĝo kun eminentaj sentanoj kaj kun la lokaj naturaj kaj urbaj 
belaĵoj. 

Elkoran dankon al Imre Belec pro lia daŭra kunlaborado! 

Se iu estas interesata pri ĝi, bonvolu retmesaĝi al mi: volonte mi helpos 
por akiro de la stampo. 

se

POŜTA STAMPO KAJ POŜTA KARTO 
Bjelovara Esperantista So- 
cieto, okaze de festado pri 
la 110a datreveno de Espe- 
ranto en Bjelovar, eldonis 
filatelan poŝtkarton, kaj la 
2lan de septembro 2019 
estis uzita speciala poŝta 
stampo por forsendo de ko- 
respondaĵoj. Tre bela dese- 
gnaĵo la stampo, en kiu el- 

wHP = 

110 JAROJ DO ESPERANTO 
EN BJELOVAR , 21.09.2019. 

E 

staras la komenclitero de 
nia lingvo: sur la “langeto” de la vokalo E sin trovas la numero 110 
kaj en ĝi, blank-koloraj, la vortoj: GODINA-JAROJ. Ĉirkaŭe: Esper- 
anto en Bjelovar - 1909-2019. 

HAZARDE TROVITAJ 
Emisiita la 14an de decem- 
bro 2002 de Drustvo za es- Sf donnnHua 
peranto - Esperanto Societo | (SZzzs=no) 
Marko Neŝiĉ en Novi Sad, 
norda Serbio. En kvadrato | |» 2002 
rondangula troviĝas stelo | |„:Ma5xo, mese 
kun ene blanka E: je ĝiaj 
flankoj la jenaj jaroj - 1922 Kon iaa 
- 2002, nome la 80-jariĝo de 

"MARKO NEŜIĈ“ 
MIDI NOMI SAD, 14. 12. 2002. 

la Societo. 
Marko Neŝiĉ (Novi Sad, 1873-1938) estis komponisto kaj tamburet- 
ludisto. Li skribis kaj verkis pli ol 200 komponaĵojn. Li estis tre akti- 
va en labora, socia kaj kultura kampoj kaj precipe sin dediĉis al mu- 
ziko, aparte pri aranĝado kaj kombinado de Vojvodinaj kantoj. Li 
prezentiĝis kiel direktoro de tamburorkestro en teatroj de pluraj eŭ- 
ropaj ĉefurboj. Liaj muzikaĵoj ankoraŭ nuntempe estas tre aprezataj 
en tuta Serbio. 

Ĉirkaŭ 1922, “ĉika” Marko Neŝiĉ fariĝis subtenanto de Esperanto kaj 
fondis Esperanto-Societon en Novi Sad, kune kun Stevan Vidak kaj 
Arpad Cajzler, titolitan Amika Rondo Esperanto. Fine de 1924, estis 
starigita Esperantista Laborista Rondo, kiu en 1932 ŝanĝis sian nom- 

on al Laborista Asocio pri 
Esperanto, aktiva ĝis 1941a j. 
Bedaŭrinde jam je la 30a de 
aprilo 1938 li mortis, ĝuste 
unu tagon antaŭ la la de Ma- 

'|jo, la Internacia Tago de La- 
'|boristaro: okaze de la fune- 

bra ceremonio akompanis lin 
al lia lasta ripozejo multnom- 

MAPKO HEUIWR 
lecnora Jonana yamua 18 

HOBH CAJ 

; braj laboristoj, portantaj plur- 
Poŝtkarto kun foto de Marko NESIC: plej egajn florkronojn, kiel lastan 
probable li sidas ĉe tableto kaj estas kom- saluton de la kamaradoj el 
ponanta unu el siaj famaj muzikaĵoj. Sur diversaj laboristaj organizoj. 

aperoj kuŝas tre eta arĉinstrumento. ka paperoj Sur la malantaŭo de la pk 
datita la 27an de julio 1937, aperas lia 

La subskribo: ĉika Marko Neŝiĉ. Kion tam- 
en signifas tiu “ĉika”? Mi tro- a a 
vis, per la reta tradukilo, la kiSe: L 
jenan terminon: tamburino, 71 3. 
sed mi dubas pri ties signifo. e ĝt 
Kiu korektas mian eventual- l Le 
an, nevolan, eraron? 

La pk estis adresita al Dolfa '!' 
Bartoŝik: Tiu ĉi nomo estas 
tre bone konata de ĉiuj ELF-' 
AREK-anoj, ĉu ne? — 
Nur por refreŝigi ĉies memorojn, jen eta biografio pri li, prenita el 

Vikipedio. Li naskiĝis en 1907 en Borŝice u Bu- 
chlovic kaj mortis en 1989 en Prago. 

Ceĥa esperantisto, laŭprofesie instruisto kaj lo- 
gopedisto, ŝatokupe filatelisto, (li ricevis 32 pre- 
miojn inter distingoj kaj medaloj) kaj grafikisto 
(portreto de Zamenhof, stampoj kaj ekslibrisoj...). 
Lerninte nian lingvon en 1926, D. Bartoŝik estis 
inter la fondintoj de la Slovaka Esperanto- 
Klubo en Uherskĉ Hradŝiĉ kaj poste gvidanto 
de programoj en la Esperanto-klubo en Prago. 
Li instruadis Ĉe-metode en Jugoslavio kaj Ne- 

iu 

derlando: en ĉi tiu lando li edziĝis kun loka esperantistino. 

Sur la pk M. Neŝiĉ skribis: “Kara Samideano! Plenan kaj konstantan 
feliĉon al la geedziĝontoj deziras ĉika Marko Neŝiĉ.” 

D. Bartoŝik prelegadis publike eksterlande kaj redaktis filatelan ru- 
brikon en filatelista bulteno. Li postlasis unikan Esperanto-filatelan 
kolekton, kiun oni povas admiri ĉe la jenaj retejoj: 

http://www.japhila.cz/hof/0394/index0394a.htm 

http://www.japhila.cz/hof/0395/index0395a.htm 

ESPERANTA FILATELO KAJ LA BABELA TURO 

Ĉu jen unika esperanta poŝtmarko? Albert BOON 
Temo de ĉi artikolo estas la 
rareco de esperantaj poŝtmar- 
koj kun bildo de la famega, 
ikona Turo de Babelo, laŭ mi- 
to el la Malnova Testamento 
(Genezo IL, 1-9). Ĝi estas mond- 
vaste konata kiel nescienca 
teorio pri la diverseco de la 
homaj lingvoj. 
Ĉu tiu poŝtmarko vere estus 

p L unikaĵo, ne nur pro la fakto, 
Maksimumkarto kun reproduktaĵo de — e ĝi estas la ununura esper- 

pentraĵo de la famega Petro Breughel — anta poŝtmarko de Belgio, sed 
la Olda ankaŭ la unua esperanta 

poŝtmarko kun bildo de la famega turo? 

Ĉiel, je la 7a de junio 1982 jenan specialan poŝtmarkon la t.n. Regio 
de la Poŝto eldonis okaze de la 67a Universala Kongreso de Esperanto 
en Antverpeno, la metropolo de Flandrio. 

= -—:: =Z = 

KARAKTERIZOJ 

Temo: artisma stiligita elvokado Eldonkvanto: 2 500 000 
de la Babela Turo laŭ sendentaj: 1 000 
pentraĵo de Breughel “ministraj 

Dezegno: Hugokĉ (Hugo De folietoj”: serĉata 
Kempeneer) Nombro de preskliŝoj: 2 

Valoro: 12 belgajn frankojn Aranĝo de la folioj: 30 unuoj 

Formato de la bildo: (6x5) 
354mm x 24,5, mm Dentumo: tipo 1114 

Koloro: polikromia Papero: polivalenta-fluoreska 

Tekniko: heliogravura Gluo: surbaze de alkohola 

Gravuro (heliocilindra): polivinilo 
Ets. De Schutter Vendo: ekde la 7a de junio en 

Realigo: Ĝenerala Laborejo de ĉiuj poŝtejoj de la Regno 
la Poŝtmarko en Mehle- 
no (Mechelen) 

Ekzistas tri tipoj de stampoj: 

e Antverpeno: busto de Zamenhof 

e 1140 Bruselo: esperanta stelo 

e 7010 S.H.A.P.E. — Belgio: motivo de la poŝtmarko 

La unuatagaj kovertoj konsistas el: 

e Sursilka motivo 

e Teksto “unuataga koverto” en la franca, la angla kaj la neder- 
landa 

Rimarko: la tri oficialaj lingvoj de Belgio estas laŭ loĝantara laŭorda 
kvanto: la nederlanda, la franca kaj la germana. Anstataŭ la ger- 
manan oni tamen preferis ... la anglan! Kial ne la germanan aŭ 
Esperanton? 

-Ŭ 

FEIMIER sOus 
z» [MIN1IOX 

EEARNATA haŭ 

Unuataga koverto 

Estas ankaŭ sendentaj ekzempleroj kun surdorsa laŭorda numero: 

Krome ekzistas ankaŭ tre raraj 
kaj specialaj t.n. “ministraj foli- 
etoj” kun nigra poŝtmarko sur 
blanka papero kaj reliefa stam- 
po en la suba dekstra angulo. 
Tiuj folietoj, en malgranda 

eldonkvanto, estas donacitaj al 
altranguloj de la politika kaj so- 

cia mondo kaj lastatempe ankaŭ 

al abonantoj de poŝtmarkaj 

eldonaĵoj. 

75 jaar Esperanto 
in Antwerpen 

ln het kader van het ĥ/3te Wereldkongres van 
Esperanto, gehouden in Aniwerpen van 24 iri 81 
jur 1962 hi ĉl A pse Esperanto= 

groep “La Verda Stelo” haar 75-ĵarig ĵubileum. 

Eukele jaron na hej onisiaon van liei Esperan» 

lo, in 1857 wa» er in once siad read» egu belana- 
rika growp Esperantisten ; in 1907 srerd de vurs- 

uiying "Lo Verda Siebo" oupgerichi. Sindxdien 
heett de jonge vereniging geijverd voor de ver= 
spreiding van de werekdtaal en werden talrijke 
grocperingen in stad en omgeving opgericht 

ln 1911 had het 7de Wereldkongres van Espe- 
ranto plaais en ieer dan 30 landen waren verte- 

Decembro 2019 

75 jaroj de Esperanto 
en Antverpeno 

tUkaze de la 6702 lniversala Kongreso de 
TCaperantiu en Anvesjri , de ln Zden ĝis la 91-a 

ĉe julio 1982, la Aniverpena Esperanto-grupo 

”La Verda Stelo” memoras sian 75-an jubileon. 

Kelkajn jarojn posi la ekzixio de Esperanio gn 
1587 jam troviĝis grava grupo da Esperantistoj: 
«mn 1907 fondiĝis la cocicto "La Verda Stclo". La 

Juna asocio vigle propegandik la mondlingvon 
kaj starigis multajn grupojn en la urbo kaj ĉir- 

En 1911 okazis la 7-a Liniversala Kongreso kaj 
ĉeestis aliĝintoj el pli ol 30 landoj. La kreinto. 
D-ro L. Zamenhof ĉeestis la kongreson kaj estis 

genwvordigd. De oniwerper, Dr. L. Z hof. 

leidde het kongres en verweikomde vele persona- 
liteiten. Steeds gaf Antwerpen de toon aan in het 
land en in 1928 werd hier het 20ste Wereldkon- 

gres van Esperanto gehouĉen. Een speciale 
poststempel met Esperantotekst werd toen qe- 
bruikt om de brieĥi q afte e! 

La 

Dok op postzegelgebied wordt het Esperanto 
meer en meer gebruikt : tetop heden verschenen 
er een S0tel p geis met Esp On- 
telbaar zijn de filarelisten die dank zi de interna- 
tionale taal hun hobby onbeperkt kunnen uitbrei- 
den met verzamelaars over de ganse wereld. We 
zijn verheugd dat de Belgische regering besloten 
heet: een Esperantopostzegel uit te geven voor 
dit kongres met als thema de Toren van Rahel 
van de bekende Vlaamse kunstschilder Brueghel 
de Oude ( I6de eeua). 

lu gita de pluraj altranguloj. Ĉiam Antver- 
pero aktivis kaj en 1928 derove okazis la 20-an 

i Speciala paŝtstiampilo K~ [— 
Ankaŭ en medioj de kolektantoj oni pli kaj pli 

uzas Esperantor, kaj braj filatelistoj kon. 
takias pere de ĝi kus la tuia mondo por kreskigi 
sian kolektadon. Ĝis nun aperis pli ol 50 poŝt- 
markoj kun Esperanto-teksto kaj estas alloga ko- 
lekio. Ni esias fieraj ke pur la nuna kongreso la 
Belge registaro ankaŭ decidis eldoni Esperanto- 
poŝtmarkon. faritan laŭ la mondkonata pentraĵo 
de Brueghe! : ”La Babela Turo” (16-a jarcento). 

Laŭeventa dokumento en A4-formato okaze de la 75 jariĝo 
de la Antverpena klubo “La Verda Stelo”. 

Koregan dankon al la kunredaktanto Albert Boon pro la tre detala kaj tre intere- 
sa historio pri la belga poŝtmarko. Elda kaj James 

lH 

GLUMARKOJ Elda DOERFLER 
La bildo de tiu ĉi glumarko jam aperis en la antaŭa 

VONGREs, “ORO” Lai klej uj : 
af Lo LVL, sed mi estis scivolema pri ĝi, tial mi kuraĝis peti 
ARNON: prian priskribon al unu el la LKK-anoj por la 105a 
L ii : UK de Esperanto en Montrealo, nome la kasisto 
A mal Garry EVANS. Malgraŭ siaj gravaj kaj certe pli urĝaj 

MoNrazaLo 19P laboroj, li tre ĝentile kaj detale kontentigis mian sci- 
volemon. Jen lia respondo: 

Ĝi montras skeman vidaĵon de la urbo Montrealo, kun la river- 
ego Sankt-Laŭrenco antaŭe kaj Monto Royal en la fono. Oni 
vidas la ponton Jacques-Cartier, la Olimpikan Turon (je la me- 
zo), du katedralojn (unu katolikan kaj unu protestantan), kaj 
dekstre la plej grandajn modernajn konstruaĵojn de la urbo. 
Sur la monta pinto estas ne kruco (kiel estas fakte) sed la Esper- 
anto-stelo. Pri la koloroj: la blua estas la koloro de la provinco 
Kebekio, la ruĝa tiu de Kanado, kaj kompreneble la verda estas 
la koloro de Esperanto. 

Tre interesa klarigo! Tamen, en mi mem pensante, mi min demandis, 
kio koncernas Montrealon kun la pariza horloĝ- kaj juvel-produkt- 
isto Cartier! Nu, mi malkaŝas al vi mian senfinan ig- 
norantecon! Vikipedio min helpis kaj fine malkovr- 
iĝis la vero pri tiu grava persono: Jacques Cartier. 

Franca esploristo kaj navigisto (1491-1557), li gvidis 
tri gravajn ekspediciojn kun la celo malkovri pasej- 
on al Katajo (antikva Cinio) por eltrovi riĉaĵojn. Dum 
sia dua vojaĝo li malkovris vilaĝon Stadacone (la est- 
ontan Kebekon) kaj Hochelaga (Montrealon) kun ri- 
vero Sankt-Laŭrenco. La indianoj lin akceptis amikiĝeme kaj - laŭŝaj- 
ne - la ŝipanaro kondutis dece. 

Sed la kroniko tie ĉi finiĝas, ĉar ne sufiĉus la tuta LVL por rakonti pri 
tiu ĉi eksterordinara esploristo. Do, iĝu esploristoj ankaŭ vi, navig- 
ante interrete! 

Ĉi glumarko incitetis min, ankaŭ danke al puŝeto de la kunredaktanto 
Albert Boon, kiu antaŭnelonge sendis al mi, virtuale, du glumarkojn, 
por mi tute nekonatajn, kvankam ili estis eldonitaj en 1932. Ĝis nun 
neniam mi estis vidinta ilin: ĉu eble ili ambaŭ troviĝas en viaj kole- 
ktoj? Mi estas tre fervora glumarkkolektanto kaj tre ĝojus trovi inter 

vi aliaj interesiĝantoj pri tiu ĉi temo. Nu, vi rigardu ĉi sube la ricev- 
itajn glumarkojn. 

Antaŭ la fondiĝo de ELF (16.07.1964), kaj poste de AREK (01.10.1968) 
„ kiuj aŭtune 1975 kuniĝis, kompreneble 
:jam estis starigitaj pluraj asocioj okup- 
„iĝintaj pri filatelo, ĝenerale, al kiuj al- 
„doniĝis asocioj de kolektemuloj. Post 
„ilia fondo preskaŭ tuj aperis koncerna 

' organo, kiu estis grava interligilo por la 
) | ssorkanoj celantaj interŝanĝadon de 

kij ingvo „ i plej variaj objektoj (pm-oj, glm-oj, alu- 
met-etikedoj, stampoj, poŝtkartoj ktp). 

Km a a i dk a e da da dk da a a 

Interese estas, ke jam en 1901 ekzistis la 
“Internacia Societo de Poŝtkartemuloj”, kies celo estis helpi la pli ol 
1200 membrojn “el kiuj multegaj estis esperantistoj” akiri ilustritajn 
poŝtkartojn. Delegito de tiu Societo estis s-ro Lĉopold Leau, matema- 
tikisto kaj lingvisto, membro de S.p.p.E (Societo por propagando de 
Esperanto), kiu ofertis tiun ĉi servon pensante ke tio estus tre utila 
por la disvastigado de nia lingvo. Plie, samjare, aperis artikoleto pri 
“Propagandaj markoj”, en kiu estis skribite, ke ili estas la “plej bona 
rimedo de propagando. kiu postulas plej malmulte da mona elspezo ĉar 
nia esperantista frataro estas tre malriĉa”. [...] La propagandaj markoj, 
algluitaj sur kovritaj leteroj aŭ malkovritaj”, povus esti bona propa- 
gando por nia lingvo. (Fonto: Lingvo Internacia) 

En la jaroj 1920-1930-aj aktiviĝis kelkaj aliaj asocioj por kolektantoj, 
pri kiuj iom mi eksciis, danke al karmemora Jean Amouroux kiu 
posedis imponan arkivon de gazetoj, revuoj k.a., kies konsultado 
malfermis pordon al preskaŭ senfunda puto da historiaĵoj ĉi-kampaj. 
Ekzemple, en 1922 aperis en Budapeŝto, Hungario, asocio kies nomo 
estis KO-FI-NU-KO (KOrespondo, Fllatelio, NUmismatiko, KOlektado), 
Libera Unuiĝo de kolektantoj kaj korespondemuloj esperantistaj. Pa- 
gante jarabonon, oni ricevis la revuon, ĉiujare aktualigitan membro- 
karton kaj senpagan anoncon en la organo, dum devoj de la membroj 
estis kompreneble pagi akurate la kotizon, respondi al ĉiuj kiuj al li 
skribas, kaj ... persekuti tiujn, kiuj hazarde enŝteliĝus pro kaŝita mal- 
bonintenco en la anaron por trompi ilin! 

En 1925 aperas la Gazeto de la Internacia Esperantista Kolektanto 
Klubo, Sekcio de Migrantaj Poŝtkartoj, kun titolo Amikeco kaj prezi- 
danto s-ro Josef Groeber, en Coblenz am Rhein. 

Tre fervora aktivulo en la kolektemula 
sektoro, estis JOzsef TAKACS, esperant- 
isto ekde 1909, hungara dentokuracisto, 
pioniro de Esperanto kaj redaktoro de 
pluraj Esperanto-periodaĵoj. En 1930 li 
fondis TAK, Tutmonda Asocio Kolekt- 
anta, kiu je la la de januaro 1932 havis 
jam 140 ; anojn en 14 landoj kaj ankaŭ 

? propran 

gazeton Tutmonda Kolektanto. La celo 
de TAK estis kunigi ĉiuspecajn kolekt- 
antojn, ebligi al ili reciprokajn interŝan- 
ĝeblecojn, eduki la anojn per fakartikol- 
oj, defendi ili- 
ajn interesojn 
kaj servi al ili 
per eldonado 
de faklibroj; 
akiri por ili di- 
versajn favor- 
ojn kaj servojn, esperantigi la naciajn 
filatelistajn societojn kaj fakgazetojn. 
La asocio estis tre serioze engaĝita pre- 

cipe en la propaganda kampo kaj bone kunlaboris kun siaj filioj di- 
verslandaj. La kolektotemoj estis la plej diversaj, ekde ekslibrisoj, 
gazetoj, glumarkoj, insignoj, poŝtkartoj kaj kompreneble poŝtmarkoj. 

Jozsef TAKACS kompilis en 1934 la unuan Poŝkatalogo-n de Esperan- 
taj porokazaj Glumarkoj. Tiu ĉi fervora samideano bedaŭrinde estis 

= |mortpafita de hungaraj faŝistoj 
= en oktobro 1944. 

ĝi El 1930 estas la flanka koverto, 
77] kiu atestas pri la ekzisto de la 

Universala Filatelia Esperanto- 
Klubo, kun sidejo en Casablan- 

ca, Maroko, redaktanta la re- 
|vuon La Poŝtmarko. Nenion ali- 

UJ NIVERSALA FILATELA ESPERANTO: Kiuso | an mi scias pri ĝi. 

Ĉu vi konas jam la revuon 
TUTMONDA 
KOLEKTANTO ? 

Se ne, tuj postulu specimenan 
numeron, kiun kontraŭ 1 res- 
pondkupono sendas A, Prazik, omj a.Orl. ĈSR 

| €ASABLACA MAROKO Redakcio de [En tiuj jaroj esperantistoj, ĉi- 
(3, Rue Savorgnan de Brezzo “LA POSTMARKO” = : — " 
hui ĝe osi ai [am inventemaj kiam temas pri 

malkovro de nova vojo por disvastigi Esperanton, fone 
komencas prepari ekspoziciojn pri ... Esperantaĵoj. bud 
Dum la 12a Jugoslavia Kongreso de Esperanto en Ua, Glomarkeksposclo 
Karlovac - 28-29 majo 1939 - Mehmed JAKUPO-! |. ESPERANTO 
VIC aranĝis la 2an Glumarkekspozicion. Feliĉe mi| | "", Xamterac 
konatiĝis kun li: rezulto estis ke li tre komplezeme | | ==» memes jnupono 

= min hel- Bas lak ok 
34) 44 pis min eniri la mondon de 

»/“ esperantaĵoj. 
-|Sed ni reiru denove iom 

malantaŭen en la tempo. 
d. muo UUJ Jen alia koverto kun sur- 

MAC LLCJS presaĵo: Tutmonda Unio de 
“Free Kolektantoj (TUK). La sen- 

dinto estis la varsoviano 
Wladyslaw Lekowski; adre- 

TUTMONDA UNIO DE KOLEKTANTOJ sito, s-ino Prost el Lyon, 
Francio. Dato: 22.11.1933. 

Skribis pri li artikolon en Sennaciulo - junie 1986 - Zofia Banet- 
Fornalowa: 
En majo 1938 pereis heroe partoprenanto de bataloj por demokrata Hi- 
spanio, K-do Wladyslaw Lekowski. Lia partopreno en la bataloj: “por 
nia kaj via libero” estis konsekvenco de lia arda, ĝismorte fidela, batalo 
por realigo de socialismaj idealoj. 

Laborista E-movado multe ŝuldas al li - unu el ĉefaktivuloj de socialista 
E-movado en antaŭmilita Pollando. Eldoninto kaj redaktoro de ununu- 
ra E-Laborista gazeto en Pollando. Fidela adepto de Zamenhof. [...] 

[...[Estante fervora filatelisto li eldonas en la jaro 1930 Pesperanifingre 
“Adreslibron de filatelistoj”, kaj en la sekv-[' ĜIS 
anta jaro li fondas “Tutmondan Union de -—— 
Kolektantoj” (TUK) kaj komencas eldoni 
esperantan gazeton “La Filatelisto”. Deko- 
mence li ne traktas la kolektadon de poŝt- 
markoj kiel nuran amuzon, sed kiel unu el 
la rimedoj por havi internaciajn rilatojn 
kun eksterlandaj kamaradoj; afero malfaci- 
la en kondiĉoj de tiama reĝimo... 

Kaj nun ni iru al 1935: aperis januare de 
tiu jaro la Verda Revuo, en kiu estis anon- '' 

cite, ke jam de 1 /» jaroj eblas aboni la monatan bultenon, Filatelisto 
Esperantista, kiu mendeblas ĉe Raul Melo, Drancy, Francujo. Interesa 
por ni ĉi informo: en 1976 li redaktis, dum unu jaro, La Verda Lupeo/ 
Fenikso-on: temis pri nur kelkaj provizoraj numeroj, antaŭ ol trovi 
anstataŭanton (kiu estos Rudolf Burmeister - jan. 1977) sekve de la 
eksiĝo de la ĝis tiam funkcianta redaktanto, d-ro Antonio de Salvo. 

Inter miaj brokantaĵoj elstaras 5 eldonitaĵoj, aperintaj en la 1940aj 
jaroj. Tiuj, miaopinie, estas tre valoraj atestiloj pri la ampleksa agado 
de esperantistoj-filatelistoj. 

Laŭdate mi citas ilin: 

1) 1946 jan. - la N-ro -The International Bulletin - LA INTERNACIA 
BULTENO - Oficiala Organo de la Internacia Asocio de Poŝtmark- 
Kolektantoj (IAPK). Eldonita en Berks, Anglujo. Dulingva: angla kaj 
esperanto. 

2) 1947 jan.-febr. - N-ro 119 - 19a jaro - LA INTERLIGILO - Oficiala 
organo de I.L.E.P.T.T. - Internacia Ligo por Esperanto en Poŝto, Te- 
lekomuniko kaj Transportoj. Administracio en Parizo; redaktejo en 
Gulscard, Francujo. La enhavo rilatis al Katalogo de oficialaj poŝtaĵoj 
kun esperanta teksto, zorgita de Georges Saget. La interligilo estis fon- 
dita en 1922. 

3) 1948 mar.-apr. - 2a N-ro - 2a jaro - INTERNACIA POŜTMARKA RE- 
VUO. La organo de IAPK ŝanĝis sian nomon. Centra Oficejo: Berks, 
Anglujo. Enhavo: dulingvaj artikoloj pri poŝtmarkoj, Listo de prifila- 
telaj periodaĵoj, Historiaj rakontoj. A5-formata, 34-paĝa. La angla- 
lingvaj tekstoj okupas la unuajn 17 paĝojn; la esperantaj la restantajn 
l7. Tutegaleca disdivido!!! 

IAPK - informoj trovitaj diras, ke ĝi estis fondita en 1946 de P. H. Le- 
wis kaj ke ĝi aniĝis al UEA de 1948 ĝis 1959. La bulteno estis eldonita 
unue en Anglujo, kaj ekde 1951 ĝi gastis en iu paĝa anguleto de La 

Espero, Svedujo. Ekde 1952 
Esperanto la Internacia Poŝtmarka Re- 
Lingvo de 
Filatelo vuo IgIS memstara. 

La dekstra simbolo estis 
presita sur koverto send- 
ita la 9an de majo 1957. 

LA INTERLIGI 
CENTRA ORGANO DE FAKINFORMOJ 

= EN ESP —- 'E „JL. MR „ĴO rt ERANTO J naro Fe ĥude ko ŝakon, DOR Z, Mo)ronpita EN 1922 4 

MONATA '—~ INTERNACIA ~ TEKNIKA -. ILUSTRITA i, l 
Administracio : 46, Rue Lamartine, Poris IX", Francujo, ~ Redaktejo : Petro Filliĉtre, Gulscard, | 

(Oise', Francujo. ~ Secretario ; R. Filliĉtre Acheres, (Selne et Oise), Francujo, 

Oticiaia Internacia Ligo por Esperanto en Posto, Telekomuniko organo de | - E: E - [ „TF; Ti kaj Transporto PE Maia : 

Kaj mi daŭrigu ĉi tre koncizan, malkompletan kaj kompletigendan 
historion pri kolektado kaj Esperanto. 
Antaŭ la fondiĝo de ELF (1964), dum dek jaroj ekzistis EKIK, Espe- 
rantaĵojn Kolektanta Internacia Klubo, starigita la 1lan de novembro 
1953 de Louis Obreczian el Watermann, PA, Usono. La organo de 
EKIK estis La Glumark-Kolektanto. Tiu organizaĵo pereis ĉefe pro 
neelteneblaj kvereloj, aperintaj ankaŭ en la paĝoj de la EKIK-gazeto; 
certas tamen ke ĝi sukcesis festi sian dek-jariĝon, nov. 1963, pro la 
glumarkoj eldonitaj okaze de tiu evento. 
En tiuj jaroj glumarkoj invadis nian Esperantujon kaj fariĝis treege 
malfacile sukcesi kolekti ĉiujn, daŭre eldonatajn, markojn. S-ro O- 
breczian farigis multegajn: Admiru ĉi sube kelkajn el ili! 

Dekstre: glm-oj memo- 
rantaj pri la unua fon- 
dodatreveno de EKIK 

l Philatelie Mail 1 

LOUIS OBRECZIAN 
P-O-EUX BI KIE ONI ALFIKSU ĜIN? MATERMAN, PA, U.SA 

ESTUS FACILA, SE ĈIUJ 

A —=—— ĝo 

Abate Rosario, 
Via Tripoli,l5. 

KOLEKTANTOJ REKO- Palermo, 
LAJN preio Italio. 
KOVERTOJN, POR LA iropole- 

Des. Lodo ROTT, PIZEN, Ceĥost. (762 ggpERANTO KONGRES- 

STAMPOJ! “ 
Louis OBRECZIAN, 
Box 8i, WATERMAN, 
Pa. USA. LEARN ESPERANTO 

The Intornotionc! Longvago 
Approved by UNESCO 

Koverto sendita de L. Obreczian al esperantisto de 
Palermo, Italio. Ne legeblas la dato. 

Kvara marko dek- 
stre: Ĉiu Esper- 

anta pm-o, pk-o, 
poŝtstampo, glm-o 
estas grava doku- 

mento pri la dis- 
vastiĝo de nia 

kara lingvo. Kole- 
ktu ilin! Aliĝu al 

EKIK fondita —W 
11.11.1953 

Prave tion ĉi 
rekomendis Louis "7. | 

j Ko Th Obreczian Kro 

Kvara datreveno de fondiĝo 
de EKIK 1953-1957 

Kaj fine ni alvenas al nia ELF-AREK, 
kies unua, kaj ĝis nun lasta, glumar- 
ko videblas ĉi-flanke. 
Aŭtoris ĝin Herman Menges el Ne- 
derlando. Ĝi estis presita en flava, 
bruneta kaj lazura koloroj. Laŭ tiu bildo grafikisto el Trie- 
sto, Eraldo Sepulcri, desegnis poŝtmarkon por nia ligo: ĝi estis mendita en Slo- 
venio septembre 2013. La pm-oj estis donaco de R. Burmeister kaj E. Doerfler 
al ELF-AREK, por ke ĝi ricevu iom da mono per ilia vendo. Mi informas vin ke 
ĝi ankoraŭ aĉeteblas ĉe mi je po 2,00 € plus sendokostoj. 

E ELF-AREK 
Esperanto-Ligo Filatelista 

Amika Rondo de Esperantaĵ-Kolektantoj 

Prezidantino: 
Elda Doerfler 
Via Ghirlandaio 18/1 IT-34138 TRIESTE 

testudo.ts(Cgemail.com 
Jen mia bankokonto: 
IBAN IT35 R076 0102 2000 0001 7452 996 — Banco Posta 
BIC: BPPIITRRXXX Por: Elda Doerfler 
UEA-konto: ELF/AREK - Kodo: elfx/r 
Jarkotizo: € 17.00 - Membroj en socialismaj kaj ekssocialismaj 
landoj: € 115.00 
Se vi ne havas aliron al nia konto ĉe UEA, bonvolu kontakti la 
prezidantinon. 

Kunredaktantoj: James REZENDE PITON - sudastelaro(cgmail.com; 
Albert BOON, Esperanto-Numismatika Asocio bert.boon(«skynet.be 

